
JAVNI	POZIV	
za	učešće	u	programu	„Skrivena	vrijednost	“	

Otkrijte,	zaštitite	i	iskoristite	intelektualnu	imovinu	svoje	
kompanije.	

1.	OSNOVNE	INFORMACIJE	
Association	Digital	Fabrication	Laboratory	–	FabLab	objavljuje	javni	poziv	za	učešće	u	
programu	 „Skrivena	 vrijednost“,	 namijenjenom	 prvenstveno	 mikro,	 malim	 i	 srednjim	
preduzećima	 (MMSP),	 kao	 i	 inovativnim	 startupima	 u	 kasnijoj	 fazi	 razvoja	 u	 Bosni	 i	
Hercegovini.	

Projekat	 je	 dio	 inicijative	 EU	 za	 razvoj	 privatnog	 sektora	 (EU4PSD),	 koju	 finansiraju	
Evropska	unija	(EU)	i	Vlada	Savezne	Republike	Njemačke	(BMZ),	a	implementira	GIZ.	

Mnoge	kompanije	razvijaju	vlastite	proizvode,	tehnologije,	proizvodne	procese,	softver	i	
specifična	 znanja,	 a	 da	 pritom	 nisu	 svjesne	 njihove	 stvarne	 vrijednosti	 i	 mogućnosti	
zaštite.	 Program	 pomaže	 učesnicima	 da	 prepoznaju	 intelektualnu	 imovinu,	 razumiju	
mogućnosti	zaštite	i	razmotre	njenu	poslovnu	primjenu.	

Učešće	u	programu	je	bez	naknade.	

Organizator:	Association	Digital	Fabrication	Laboratory	–	FabLab	(u	daljem	tekstu:	
Organizator)	

Sjedište:	Braće	Begić	42,	71000	Sarajevo	

Kontakt:	info@fablab.ba,	062	60	10	60	

Web	stranica:	https://fablab.ba/	

Datum	otvaranja	poziva:	06.11.2026.	
Rok	za	prijavu:	20.11.2026.	(dvije	sedmice	od	otvaranja	poziva)	

2.	PREDMET	JAVNOG	POZIVA	
Predmet	 poziva	 je	 učešće	 u	 edukativnom	 programu	 prepoznavanja,	 zaštite	 i	
komercijalnog	korištenja	intelektualnog	vlasništva	(IV),	koji	se	realizuje	u	dvije	faze:	

• FAZA	 I	 –	 jednosatna	 informativna	 predavanja	 tokom	 novembra	 2026.	 godine,	 u	
saradnji	s	privrednim	komorama	i	poslovnim	organizacijama.	

• FAZA	 II	 –	 individualne	 stručne	 konsultacije	 tokom	 decembra	 2026.	 godine	 za	 15	
odabranih	 kompanija	 s	 prepoznatim	 potencijalom	 za	 zaštitu	 i/ili	 komercijalizaciju	
intelektualnog	vlasništva.	

Učešće	 na	 predavanjima	 ne	 znači	 automatski	 izbor	 za	 individualne	 konsultacije.	
Organizator	može	angažovati	 interne	ili	eksterne	stručnjake	uz	obavezu	povjerljivosti	 i	
zaštite	podataka.	

A.	INFORMATIVNA	PREDAVANJA	–	NOVEMBAR	2026.	
Jednosatna	 predavanja	 pružaju	 praktičan	 pregled	 intelektualnog	 vlasništva	 u	
poslovanju.	Teme	obuhvataju:	

• prepoznavanje	vrijednih	proizvoda,	tehnologija,	softvera,	dizajna,	proizvodnih	
procesa	i	know-how	znanja;	

• mogućnosti	zaštite	patentom,	žigom,	industrijskim	dizajnom,	autorskim	pravom	i	
poslovnom	tajnom;	

• osnovne	rizike	kod	razvoja	proizvoda,	saradnje	sa	zaposlenima,	partnerima	i	
dobavljačima;	

• mogućnosti	korištenja	intelektualne	imovine	za	konkurentnost,	licenciranje,	širenje	
poslovanja	i	stvaranje	vrijednosti;	

• informacije	o	prijavljivanju	za	individualne	konsultacije.	

B.	INDIVIDUALNE	KONSULTACIJE	–	DECEMBAR	2026.	
Za	 15	 odabranih	 kompanija	 organizuju	 se	 individualne	 konsultacije	 usmjerene	 na	
početni	pregled	njihove	konkretne	situacije.	Konsultacije	mogu	obuhvatiti:	

• identifikaciju	i	mapiranje	ključne	intelektualne	imovine;	
• osnovni	pregled	inovacije,	proizvoda,	procesa	ili	rješenja;	
• preliminarno	razmatranje	mogućih	oblika	zaštite	i	pitanja	vlasništva	i	povjerljivosti;	
• prepoznavanje	osnovnih	rizika	i	mogućnosti	komercijalizacije;	
• preporuke	za	naredne	korake	i	prioritete.	

Konsultacije	 su	 savjetodavnog	 i	 preliminarnog	 karaktera;	 ne	 podrazumijevaju	
automatski	 pripremu	 i	 podnošenje	 prijava	 za	 registraciju	 prava	 intelektualnog	
vlasništva.	

3.	PROFIL	APLIKANTA	
Pravo	prijave	imaju:	

• mikro,	mala	i	srednja	preduzeća	(MMSP)	registrovana	u	Bosni	i	Hercegovini;	
• inovativni	 startupi	 i	 startup	 timovi	 u	 kasnijoj	 fazi	 razvoja,	 sa	 sjedištem	 ili	

aktivnostima	u	Bosni	i	Hercegovini.	

Posebno	se	ohrabruju	kompanije	i	startupi	koji	razvijaju	vlastite	proizvode,	tehnološka	
rješenja,	softver,	inovativne	procese,	dizajn	ili	specifično	know-how	znanje,	uključujući	i	
rješenja	koja	još	nisu	formalno	zaštićena.	

Organizator	može	odbiti	prijavu	koja	je	nepotpuna,	sadrži	očigledno	neistinite	navode	ili	
se	odnosi	na	inovaciju	za	koju	prijavitelj	nema	odgovarajuće	pravo	ili	ovlaštenje.	

4.	NAČIN	PODNOŠENJA	PRIJAVE	
Prijave	 za	 individualne	 konsultacije	 podnose	 se	 putem	 prijavnog	 formulara	 koji	 će	
objaviti	Organizator,	najkasnije	do	20.11.2026.	

Prijava	treba	sadržavati:	

• osnovne	podatke	o	kompaniji	ili	startup	timu	i	kontakt	osobi;	

Nije	 potrebno	 javno	 otkrivati	 tehničke	 detalje	 koji	 predstavljaju	 poslovnu	 tajnu.	
Organizator	može	zatražiti	dopunu	prijave	radi	evaluacije.	

5.	NAČIN	ODABIRA	KORISNIKA	
Za	individualne	konsultacije	bit	će	odabrano	15	prijavitelja,	prema	sljedećim	kriterijima:	

• relevantnost	prijave	u	odnosu	na	ciljeve	programa;	
• postojanje	 ili	 vjerovatan	 potencijal	 vrijedne,	 nedovoljno	 prepoznate	 ili	 nezaštićene	

intelektualne	imovine;	
• potencijal	inovacije	ili	znanja	za	zaštitu,	poslovnu	primjenu	i/ili	komercijalizaciju;	
• jasnoća	dostavljenih	informacija	i	spremnost	prijavitelja	za	konsultacije;	
• raspoloživi	kapaciteti	programa.	

Organizator	vrši	pregled	prijava	i	obavještava	odabrane	učesnike	o	daljnjim	koracima	i	
terminima	 konsultacija	 u	 decembru	 2026.	 godine.	 Samo	 prisustvo	 predavanju	 ne	
garantuje	izbor.	

6.	OGRANIČENJA	USLUGA	
Program	pruža	edukativne	i	preliminarne	savjetodavne	aktivnosti.	Osim	ako	se	izričito	i	
pisano	ne	ugovori	drugačije,	program	ne	uključuje:	

• pripremu	 i	 podnošenje	 patentnih,	 žigovnih	 ili	 drugih	 prijava	 i	 plaćanje	 službenih	
taksi;	

• sveobuhvatne	pretrage	patentibilnosti	ili	slobode	djelovanja	(Freedom-to-Operate	–	
FTO)	i	formalna	pravna	mišljenja;	

• zastupanje	pred	sudovima	ili	nadležnim	organima	u	postupcima	i	sporovima;	
• garanciju	registrabilnosti,	zaštite	prava	ili	komercijalnog	uspjeha;	
• službene	procjene	vrijednosti	imovine,	porezno	ili	računovodstveno	savjetovanje.	

7.	POVJERLJIVOST	I	INTELEKTUALNA	PRAVA	
Informacije	 koje	 učesnici	 dostave	mogu	 sadržavati	 poslovne	 tajne	 i	 osjetljive	 podatke.	
Organizator	 i	 angažovani	 stručnjaci	 koriste	 ih	 isključivo	 za	 prijem	 i	 ocjenu	 prijava	 te	
realizaciju	 programa.	 Povjerljivost	 se	 na	 zahtjev	 korisnika	 može	 dodatno	 urediti	
sporazumom	(NDA)	prije	razmjene	povjerljivih	detalja.	

Vlasništvo	 nad	 inovacijama	 i	 pravima	 intelektualnog	 vlasništva	 ostaje	 na	 njihovim	
nosiocima.	 Preporuke	 iz	 konsultacija	 predstavljaju	 stručnu	 podršku	 i	 ne	 zamjenjuju	
formalno	pravno	zastupanje.	

8.	ZAŠTITA	LIČNIH	PODATAKA	
Lični	 podaci	 prikupljeni	 u	 okviru	 ovog	 poziva	 koriste	 se	 za	 zaprimanje	 i	 evaluaciju	
prijava,	komunikaciju,	odabir	učesnika,	realizaciju	aktivnosti	i	izvještavanje	o	programu,	
u	skladu	s	važećim	propisima	Bosne	i	Hercegovine.	

Neophodni	 podaci	 mogu	 se	 podijeliti	 sa	 angažovanim	 stručnjacima	 isključivo	 u	 mjeri	
potrebnoj	 za	 realizaciju	 programa,	 uz	 odgovarajuće	 mjere	 povjerljivosti	 i	 zaštite	
podataka.	

9.	ZAVRŠNE	ODREDBE	
Organizator	 zadržava	 pravo	 izmjene	 i	 dopune	 javnog	 poziva,	 kao	 i	 prilagođavanja	
rasporeda	predavanja	i	konsultacija,	uz	odgovarajuće	obavještenje.	U	slučaju	nedostatka	
kapaciteta	može	obustaviti	prijem	novih	prijava.	

Učešće	 u	 programu,	 uključujući	 predavanja	 i	 individualne	 konsultacije	 za	 odabrane	
učesnike,	bez	naknade	je.	


